
ЦІедда Аллагье хаІйбыйий 
чІие идхьын. ЧІие акьвабы 
дена, кьаІрадий вод. КІорани 
хьянбышин оодун джига 
мичІахданий вод. Аллагьын 
Рыгь хьянбышил ооъадний 
ал’джаххва. Аллагьее увгьуйн:
 – Гьасре ишыгъ ихьеджен.
Ишыгъ ыхьайн.

АллагьыкІле къаджуйн, ишыгъ 
югда вод. Хъийгъа Манкъвее 
ишыгъ мичІахыйвалике 
джураъуйн. Аллагьее ишыгъыс 
«йигъынйигъ», мичІахыйвалис 
«хаІм» добы гьуву.
ХаІм хъивхьа, мичІеедий 
хъыхьа; ин цІеддийн йигъ 
ыхьа. 

Хъийгъа Аллагье увгьуйн:
 – Гьасре хьянбышди йыІкьнее тагъ ихьеджен, 
хьянбы сана-санчике джуреъэджен.

ГьамахуІдуд ыхьайн. Аллагьее тагъ гьаъан, 
тагъни чик авудуний оодун хьян сана-санчике 
джураъанбы. Аллагьее мани тагъыс «хаІв» до 
гьуву.
ХаІм хъивхьа, мичІеедий хъыхьа; ин кьоІдъэсын 
йигъ ыхьа.

Хъийгъа Аллагьее увгьуйн:
 – Гьасре хаак’ авудун хьянбы саджигеехъа 
саледжен, хъеххъуйн джига къаджеджен.

ГьамахуІдуд ыхьайн. Аллагьее хъеххъуйни 
джигайкІле «чІийе», хьян садыйни джигайкІле 
мее «дерйагьбы» добы гьуву. АллагьыкІле 
къаджуйн, инахуІд югда вод.
Хъийгъа Аллагье увгьуйн:
 – Гьасре чІийейн акьва хьынак хъихьеджен: 
тохумбынан окІбы-алафбы, джурайн-джурайн 
мейвабы эйхьен йивар алейледжен, тохумбыд 
мейвабышди ад ихьеджен.

ГьамахуІдуд ыхьайн.ЧІийейни акьвайлин алабы 
алейленбы: тохумбынан окІбы-алафбы, джурайн-
джурайн мейвабы эйхьен йиварыд алядыйнбы, 
тохумбыд мейвабышди ад ыхьа. АллагьыкІле 
къаджуйн, инахуІд югда вод.
ХаІм хъивхьа, мичІеедий хъыхьа; ин 
хьебыдъэсын йигъ ыхьа.

Хъийгъа Аллагьее увгьуйн: 
 – Гьасре хааІни тагъее хаІм йигъыке джураъан 
ишыгъбы ихьеджен. Манчин фаІсилбы, йигъбы, 
сенбы гьагведжен. Гьасре манбы хааІъаІд 
ишыгъбы ыхьа чІиейлхъа гядкІведжен.

ГьамахуІдуд ыхьайн. Аллагьее кьоІдле 
хаІдын ишарты гьаъу: йигъынйигъ вукІлек 
ыккеедженва хаІдын ишарты, хаІм вукІлек 
ыккеедженва кІылин ишарты. Манкъвее 
хаІнебыд гьаъуйнбы. Аллагьее манбы хааІни 
тагъеехъа гидкІынийнбы, чІиейлхъа ишыгъ 
гегьедженва, йигъый хаІм вукІлек ыккеедженва, 
ишыгъыке мичІахвалла джурееъэдженва. 
АллагьыкІле къаджуйн, инахуІд югда вод.
ХаІм хъивхьа, мичІеедий хъихьа; ин ёкьудъэсын 
йигъ ыхьа.

Хъийгъа Аллагьее увгьуйн:
 – Гьасре хьянбы нафас илещени карбышиква 
гяцІедже, чІиейл’ оо хаІдда шитІяр аледхведжен.

Аллагьее хьинее эйхьен чІакІын карбы, гьарни 
джурайлин балугъар, гыргын гьадагъван 
нафас гьелен карбы, манчиква саджигее гьарни 
джурайлин гыргын хылибышикан шитІяр 
идхьын. АллагьыкІле къаджуйн, инахуІд югда 
вод. Аллагьее манчис хайир-дуъаІ гьуву, эйгьен:
 – Къады хаІд хъедхье, дерйагьбышеедын 
хьянбы гядцІеъэ; шитІярыд чІиейни акьвал’ геед 
хъедхьеджен.

ХаІм хъивхьа, мичІедий хъихьа; ин хьодъэсын 
йигъ ыхьа.

Хъийгъа Аллагьее увгьуйн:
 – Гьасре чІийейни акьвайлин гьаарни 
джурайлин нафас гьелен карбы: чавра-вакьІа, 
гьадагъван гьаІйванар, чолун гьаІйванар 
ухьуйхьнеджен.

ГьамахуІдуд ыхьайн. Аллагьее джурайн-
джурайн чолун гьаІйванар, чавра-вакьаІ, чІиейл’ 
гьадагъван, гыргын нафас гьелен гьаІйванар 
идхьынинбы. АллагьыкІле къаджуйн, инахуІд 
югда вод.
Хъийгъа Аллагьее увгьуйн:
 – Йишди кІопІйел’на, Шак’ акарана инсан 
ихьесда. Гьасре манкъвее дерйагьбышеени 
балугъаршис, хааІне шитІяршис, чавра-вакьаІйс, 
гыргыни чІийейни акьвайс, чІиейл гьадагъвани 
гыргынчис хаІбвалла гьееъэджен.
	 Аллагьее	инсан	Джуни	кІопІйейл	ирхьын,
	 Аллагьни	кІопІйейл	ирхьын,
	 Адамийий	заІийфа	ибхьн.
Аллагьее манбышис хайир-дуъаІ гьуву, увгьуйн:
 – Вухооху гееб хъебхье, чІиейн акьва гяцІеъэ, 
мана вушда воб. Дерйагьбышеени балугъаршис, 
хааІни шитІяршис, чІиейл гьадагъвани гыргыни 
нафас гьеленчис хаІбвалла гьееъе.

Аллагьее увгьуйн:
 – Гьаама, чІиейни акьвал’ тохум гьоолен 
окІбыд-алафбыд, гыргыни йиваршин мейвабы 
шос гьеленбы, охьнедженва. Гыргыни чІиейни 
ГьаІйванаршис, гыргыни хааІни шитІяршис, 
гыргыни гьадагъванчис – ненчеейий ыІмрен 
нафас вод, гыргынчисджад Зы охьнедженва 
хьынакын окІбы гьеленбы.
ГьамахуІдуд ыхьайн.
АллагьыкІле къеджен, идхьынин гыргын кар 
геед югда вод. ХаІм хъивхьа, мичІеедий хъыхьа; 
ин йихьыдъэсын йигъ ыхьа.

ИнахуІд, хаІйбышиний чІиейн, маани гыргыни 
каран идхьыний чІаІвехьен. Аллагьее 
йигІыдъэсди йигъылхъамен ишбы чІаІваъанбы, 
йигІыдъэсди йигъыл’, гьаъуйни ишбышикер 
джурхьа манзил гьааъа. Аллагьее йигІыдъэсди 
йигъыс хайир-дуъаІ гьуву, ман йигъ манса 
йигъбышике джуруийн, мани йигъыл’ гыргын 
гьаъан ишбы чІаІв гьаъу, манзил гьааъа.



ЦІеррийни инсанаршин ирхьний

ХаІйбыйий чІие идхьынийле хъийгъийна 
гьыІкае. РаІбб Аллагьее хаІйбыйий чІие 
идхьынийле хъийгъа, чІиейни акьвал’ окІбыйий 
йивар аІляа дешдий. РаІбб Аллагьее гёгъуй 
къыхдевува, сайид чІие эзасда инсан дешва, 
манчил алла махуІд ыхьа. Хьяныд¹ чІиенчений 
алхъааІн. Мани хьинекед чІиейсын хьянний 
эйхьен. Манке РаІбб Аллагьее чІиейни нюкьнеке 
инсан гьаъу, манкъуни хъовахъа ыІмрени 
нафасна уф увхуІ. ГьамахуІр инсан учуІр хъыхьа.

Хъийгъа РаІбб Аллагьее машрыкьни Эденыл 
са багъ эзу, ирхьынна инсаныр махъа гиххьы. 
Мааъад РаІбб Аллагьее чІиейл уфтанда къеджен 
иттун охьанас эйхьен мейвабынан хаІдда 
джурайн-джурайн йивар алялиъы. Манкъвее 
кьоІбле медни йиваршик икдякарана йив оозу: 
са йивни мейвабыше ыІмыр гьооле, мансанчини 
мейвабышед югуний писин ацІахьесын ацІаал 
гьели.

¹ Хьяныд: джугьутІяршини мизел джувабна хъобкувалла 

шавукІледжаб ваацІа деш. Ман «хьяныд» эйхье, «боогъуд» эйхье.

Багъыс хьян гьелена са даманий Эдененче 
гёбацце, манчеб мана ёкьни джигеехъаний 
битІалоохье. Манчини санчин до Ришон 
вод. Мана быкырни Хавила оІл’кайни 
гьихъийалланчений гёбацце. Мааъад кІыняагъаІ 
хъыгъааІ. Ини оІл’кайн кыняагъа югун вод. 
Иняаъад югун эванан къырий гыранна эке – 
ониксыб воохьена. КьоІбъэсди дамайн до 
Гихонодун. Манаб быкырни Куш оІл’кайни 
гьихъийалланчений гёбацце. Хьебыдъэсди 
дамайн до Тигыр водун. Мана Ащур оІл’кайни 
машрыкьыле гёбацце. Ёкьубъэсда дамаб 
Ефратобна.
РаІбб Аллагьее инсан Эденни багъеехъа 
гийхьена, ман эзу, чихъар иллеккедженва. РаІбб 
Аллагьее инсаныс амыр гьавъу увгьуйн:
Багъеени гыргыни йиваршин мейвабы 
ыккананкъаІ, охьанас ахаІ. Садджу югуний 
писин ацІахьеъани йивуна мейва умоохьан, мана 
обхьунни йигъыл’ хъикІасда.

РаІбб Аллагьее меед эйгьен:
– Инсан текра ыхьай югра дешорна, Зы 
манкъусда джус сикІына са кумагчий 
ирхьанаъасда.

РаІбб Аллагьее гыргын чолун гьаІйванарыд, 
хааІн шитІярыд нюкьнеке гьаъа. Хъийгъа 
Аллагьее манбы инсанни кІанехъа адайленбы, 
къаджес, манкъвее нахдуІн добыйий манчис 
гьилес. Инсане нени гьаІйваныс нен дойий 
гиххьы, махуІдуд ахван. Инсане гыргыни 
чавра-вакьаІйс, чолуни гьаІйванаршис, хааІни 
шитІяршис до гьели, садджу джус сикІына 
кумаг гьаъасда авайке деш. Мани гагьыл РаІбб 
Аллагьее инсан кІорани никІеехъа къихеле. 
Мана никІеенанкъаІ, РаІбб Аллагьее манкъуни 
мыглени тІелейна са алябтІы, чин джигад 
чурунука гяцІау. РаІбб Аллагьее инсаныке 
алябтІыйни мыглени тІелейке хьунаще ирхьын. 
Йиджир инсанни кІанехъа хъары.

Инсанее увгьойн:

	 –	Илекке,	ини	йаІххъеес	ыхьа	вод!
	 	 Ина	баркІв	йизди	баркІуна	воб,
	 	 Чуруд	йизди	чурунунод.
	 	 До	«хьунаще»	ихьес,
	 	 Мана	адамийке	аляртІува.

Манчил алла адамее деккий ед’ къалябачче, 
хьунащейква эйхье. Адамийий хьунаще са воохье. 
Адамий джуна хьунаще – кьоІйирсана цІелебний 
воб, манбышис наш хъехье дешдий.

² Хьунаще: джугьуІтІяршини мизел «адамий» джувабык’ акар.



Аадамейий ГьаІвее гьавъуна 

бынагь

РаІбб Аллагьее идхьынни чолуни 
гьаІйванаршина, гыргынчиле амаІлбынана 
хочений воб. Хочейн заІийфайкІле увгьойн:
 – ГьаІкІедане, Аллагьее шокІле багъеени 
йиваршина ненчинаджаб мейва умоохьан увгьу?

ЗаІийфан хочейкІле эйгьен:
 – Багъеени йиваршин мейвабы охьанас ахІа. 
Садджу багъни йыІкьнеени йивни мейвабышди 
гьаІкІее Аллагьее увгьу: « Манчике умойхьан, 
манчик’ симоотІа, дешхьее гьабтІасынбы!»

Хочейн заІийфайкІле увгьуйн:
 – Деъэш, нахуІбджаб гьабтІас деш. АллагьыкІле 
ацІан, мани йивына мейва обхьунинкъаІ, вушун 
ацІаал’ геед хъихьес, йугуний писин ацІахьа 
Аллагь хьинне хъебхьес.

ЗаІийфайкІле къеджен, мани йивын мейвабы 
охьанасыд карааІ вод, улелхъадыд югда вод 
хъооІ, ацІаал’ ыккананкъусуд ыкканаІгьдод. 
Манчил аллаб мІанкъее мана мейва хъобхьу 
обхьанна. Хъийгъаб кІане илёрзул’ни адамийс 
мейва гьооле, манкъвеейиб оохьанна. Мани 
гагьыл кьоІнкъуссана ацІаал’ хъадайле, 
цІелеб вухьай ацІахьен. МахуІд ыхьа манбыше 
инджил’ни тІелейке джос таналхъанбы гьау.
МанбышикІле йигъыни серынни гагьыл’ 
багъее ийкарни РаІбб Аллагьын сес къийхье. 
Манбы гьеебхы багъеени йиваршини йыІкьнее 
дюгулеебахье. РаІбб Аллагьее Аадамылхъа онуъу, 
хъийгІанан:
 – Гъу няане?
Манкъвее эйгьен:
 – Багъееъад йигъын сес къайхьы, цІелер 
ыхьал’ алла кьаІркьыІн дюгул’хьана. РаІбб 
Аллагьее эйгьен:
 – Шаваане цІелер ыхьай вас ацІахьау? Вас 
охьанас кьадагъа гьавъуйни йивына мейване 
обхьун дешхьее? Аадамее эйгьен: 

 – Заква саджигее йихьедженва, Гъу гьийвуйни 
хьунащее мани йивыни мейвайке зас гьуво, 
зынаб обхьунна.
РаІбб Аллагьее заІийфайкІле эйгьен:
 – Гъу гьауйн гьиджоне?
ЗаІийфее эйгьен:
 – Хочейн зы йаІххъыІле хъигъейгьы, зынаб 
обхьунна. РаІбб Аллагьее хочейкІле увгьойн: 
 – Гъу ин гьауйл алла, 
  гыргыни чавра-вакьаІйни,
  Чолани гьаІйванаршини йыІкьнее
  лаІънат къазанмишаъа:
  ыІмырволле вухньел’ гьабгъы някьв  
   оохьанас.
 Зы йигънийий заІийфайни  
  ареехъа душманийвалла абчес.
 Шенкъуни кул’фатын йигъни вукІлес ыхаІс,
  гъунаб манкъуни мыІкьлес увхьаІс.

Хъийгъа РаІбб Аллагьее заІийфайкІле эйгьен:
 – Вас вухьненанкъаІ гееб  
  хаІбба аІзийят гьивлес,
  ушахар кІоваква ухоохас.
 Аадамее валхъа кІыры гяххъы вас ыккыйканас, 
  Мееб манкъвееджаб хаІбвалла вас гьааъас.
Хъийгъа РаІбб Аллагьее АадамыкІле увгьойн:
 – Гъу хьунащейл кІыры алиххьы
  Умобхьан увгьуна мейва обхьун.
 ГьаІшдеб валалла някьв лаІънатламиш вухьа.
  ЫІмырволле загьмаІтыква гъу васын  
   къык нюкьнел’ ооъад гьаъас.
 Манчин вас зазаайий гъыІчІий аляляъас,
  Гъунад, гъу эзуйни чІиейл гьиджоойий
  Аляды ман охьанас.
 Лигайни шиныква гьауйн къык охьанас,
  Нюкьнеехъа сакІаласмее,
  Манчике аляртІува.
 Гъу нюкьнеке гьау ворна,
  Нюкьнелхъар сакІаласда.

Аадамее хьунащейн до ГьаІва (ыІмыр) гийхье.
Мана чІиел’ни акьвал’ вухьайнбышда 
гыргынкъуна ед’ еехье. Манке РаІбб Аллагьее 
Аадамылхъайий хьунащейлхъа къеквайке 
таналинбы гьау, аляъанбы. Хъийгъа РаІбб 
Аллагьее увгьойн:
 – Гьаама, инсаныкІле югуний писин гьиджо 
ыхьай ацІахьа, йишда са хьинне хъехье. Гьасре 
ыІмрени йивына мейва хъобху умоохьанджен, 
гьаммашийсыр имахваджен!

Вудж аляртІуйни нюкьнел’ ишлемишхьедженва, 
PаІбб Аллагьее инсан Эденне багъеенче 
къегъещена. Манкъвее Эден багъни 
машрыкьылхъа къорамишаъан маляаикарий 
гьаарни суралхъа илийкІаран цІайикван 
къылындж гийхье ыІмрени йивылхъа аІлгьааІна 
йаІхъ авхъедженва.



Габилий Гьабил

Аадам хьунаще ГьаІвайква къалирхьу, мана 
вухьне айху Габил уху. ГьаІвее эйгьен:
 – РаІббыке зы инсан пай аляртІу.

Хъийгъа манкъвее Габилна чодж Гьабил ухоха. 
Гьабил чІие эзана. Сабара вахт илгъевчІийле 
хъийгъа, Габилее РаІббис чІиейл алядыйнчике 
нугбар абайле. Гьабилейид цІедда сюрунее 
ыхьайни некки югни вакьаІбышике адайле. 
РаІббее Гьабилир, Гьабиле адыйнбыд кьабыл’ 
гьаъанбы. Габилир, Габилее адыйнбыд РаІббее 
кьабыл’ гьаъа деш. Манчил алла, Габил итІумра 
хъаІлламишхьа акьва хъау.

³ Габил: джугьуІтІяршини мизел’ «алятІан» джувабык’ акарада водун.

РаІббее ГабиликІле увгьойн: 
 – Няъа хъаІлламишхьа? Няъа акьва хъау? Агар 
югна иш гьааъахьее, Зы кьабыл’ гьидяаъае? 
Югна иш гьидяаъахьее, бынагьын аккайни 
оІгее гугу гьавъу гъу гозет гьаъа. Манчин хуруш 
валхъа вод, гъу манчис хаІбвалла гьааъас вуккан.
Хъийгъа Габилее ГьабиликІле эйгьен:
 – Хъора чолеехъа вуххъаІс.
Мааъад Габилее чоджулхъа хыл’ къотІул, мана 
гекІана.

Хъийгъа РаІббее Габилике хъидгІын гьауйн:
 – Чодж Гьабил няане?
Манкъвее эйгьен:
 – АцІа деш, мыцІа зы чоджуна къаравул’не 
ворна?

РаІббее эйгьен:
 – Гъу гьауйн гьиджон?! Чоджуни эбан чІиенче 
Залхъа онаъа. Мани нюкьнен йигъни хылеке 
кІябкІынна чоджуна эб гьооІгъас гІал’ аахъы. 
Манчи аллаб, гъу ини нюкьнел’ бед’-дуъаІ 
алябатІа. Къийнийке шахъа гъу нимее югда чІие 
эзеейид, манчин вас ыкканаІхдун кар гьилес 
деш. Гъу джига дешда кеъэщуна хьинне ихьес. 
Габилее РаІббыкІле эйгьен:
 – Йизда джазаа цІыцІааъасынчилеб гьеххаба 
воб. Гьаама, Гъу зы къийна чІиейни акьвалер 
къеъэщена. Валер дюгул’хьа, зы джига дешда 
ихьес. Шавнийий оІгийлхъа хъыгъечІу, 
манкъвеейир зы гикІасда.
РаІббее манкъукІле эйгьен:
 – Деъэш. Шаваае Габил гикІу. Манкъуке 
йигІыдле къатна хъаІл хъыгъаагьас.
РаІббее Габилилхъа ишара гийхье, мана 
хъызаххынкъвее гимекІадженва. Габил РаІббике 
аркІын Эден багъни машрыкьыл’ – Нодд эйгьени 
джигал’ ахва гийгъал.



Мебын ушахар. Аадамий ГьаІва

Аадамни насылын таарых инахуІд вод. Аллагьее 
инсан ирхьынийнкъаІ мана Джук’ акарара 
ирхьын. Манкъвее адамийий заІийфа ибхьын. 
Манбышис хайир-дуъаІ гьуву. Ибхьынни йигъыл’ 
манбышис «инсан» до гиххьы. Аадамын ваІще 
хьебцІал’ сен къадыйнкъаІ, джук’ акарана, джуни 
кІопйейл’на са дих ыхьа. Дойид Шет гийхье. 
Аадам, Шет ыхьайле хъийгъа, молюдваІще сенна 
аху. Аадам йучІуІдваІще хьебцІал’ сенна аху 
хъикІу.

Ина	маІъний	Израил’бышди	паччагьее	Давудее	
обкІунна	воб.	Манкъвее	инчиле	гъайре	геед	
Аллагь	ахты	хъаъаний	джуни	ыІмрени	гьаІкІеен	
маІънийбы	одкІун.	Манкъвее	кІыл’рананкъа	
чобанийвалла	гьавъу,	гееб	гагьна	чавра-
вакьаІйни	кІане	хаІм	къаб	алгъавгьу.	МанкъуІкле	
махуІб	табиатна	миджагийвалла	къавджу.	
Гьихъийаллани	гыргынчее	манкъукІле	Аллагьна	
хыл’	къоодже.	Ина	маІънийб	манчини	гьаІкІее	воб.



Давудна маІъний

Макьамни хаІрынкъунимее. Давудна Гиттитни 
инструментыкана маІъний.

Ай	Худаванда,	йишда	РаІбб,
	 	 Нимее	ахтыдайий	Йигъын	до	чІиейни	акьвал’!
	 Йигъна	хаІбвалла	хаІйбышилеб	ахтыба	воб.
Гёхъанар,	ушахыр	Йигъни	хаІбни	гуджике	
йишонаъа,	
	 Деккан	гьиттайгьенкъвейий	душмане	ныкь	
аххъедженва.

Йигъни	хылеббышди	ишихъа:	хайбышихъа,
	 	 Гъу	гювхьуйни	вузахъа,
	 	 Гъу	гидкІынни	хаІнебышихъа,	илляккамее,
Зы	эйгьен:
	 –	Инсан	гьашуне	вор,
	 	 Гъу	мана	йикІел’	аххъы?
	 	 Инсаныке	къабийнбы	гьиджо	эйхьен	карне,
	 	 Гъу	манбышда	гьааъа?	

Гъу	инсан	махуІр	ирхьын
	 Мана	садджу	Вас	сайхъван.
Инсан	ахты	хъау,	тадж	хьиннейид	шогьрат	гьиву,
	 Идхьынни	каралхъа	мана	паччагь	гиххьы.
Ин	гыргын:	чавра-вакьаІ,	чолун	гьаІйванар,
	 ХааІдын	шитІяр,	дерйагьбышеедын	балугъар,
Дерйагьбышеедын	гыргынджад,
	 Гъу	манкъуни	къел’бышисха	гьуву.

Ай	Худаванда,	Йишда	РаІбб,
	 Нимее	ахтыдайий	Йигъын	до	чІиейни	акьвал’!

